
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
 "Коми Республикаса промышленносьт сӧвмӧдан дінму фонд"
Коми Республикаса абу коммерческӧй организация лӧсьӧдӧм йылысь
 
Промышленносьт юкӧнын уджалысь субъектъяслы финансӧвӧй ресурсъясӧн вӧдитчыны позянлунсӧ кыпӧдӧм могысь "Россия Федерацияын промышленнӧй политика йылысь" Федеральнӧй оланпас, "Коми Республикаын промышленнӧй да инновационнӧй политика юкӧнын ӧткымын юалӧм йылысь" Коми Республикаса Оланпас серти Коми Республикаса Веськӧдлан котыр шуис:
1. Лӧсьӧдны "Коми Республикаса промышленносьт сӧвмӧдан дінму фонд" Коми Республикаса абу коммерческӧй организация фонд котыртан-инӧда формаын (водзӧ – Фонд).
2. Индыны Коми Республикаса инвестиция, промышленносьт да транспорт министерство Фонд учредитан документъяс вынсьӧдӧм вылӧ Коми Республикаса олӧмӧ пӧртысь власьт уполномочитӧм органӧн.
3. 2018 вося косму тӧлысь 1 лунысь оз сёрджык Коми Республикаса эмбур да му йитӧдъяс министерстволы Коми Республикаса инвестиция, промышленносьт да транспорт министерствокӧд ӧтвыв сетны Фондлы сы мында эмбур, медым вӧлі позянлун тырвыйӧ збыльмӧдны подувпуктасӧн урчитӧм уджсӧ.
4. Коми Республикаса сьӧм овмӧс министерстволы урчитны Коми Республикаса республиканскӧй сьӧмкудйын промышленносьт юкӧнын уджалысь субъектъяслы отсӧг сетӧмкӧд йитчӧм мероприятиеяс вылӧ Россия Федерацияса сьӧмкуд кодекслӧн 781 статьяса 2 пункт серти субсидияяс сетӧм могысь сьӧм.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаын промышленносьт сӧвмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
6. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

